
 

 

Ebazpena, 2026ko uztailaren 1ekoa, Lanbide-Euskal Enplegu Zerbitzu Publikoaren 
Zuzendaritza Nagusiarena, zeinaren bidez deialdia egiten baita karrerako funtzionarioak 
Lanbide-Euskal Enplegu Zerbitzu Publikoko lan-kontratudunen plantillan integratzeko 
borondatezko prozedurarako, neurri gehigarriak ezartzen baitira plantilla 
berrantolatzeko LPZ berriko lanpostuetan, eta prozeduraren oinarri espezifikoak 
arautzen baitira. 

Euskadiko Enpleguaren abenduaren 21eko 15/2023 Legearen bosgarren xedapen gehigarriak 
onartzen du Lanbide-Euskal Enplegu Zerbitzua administrazio organismo autonomoa Lanbide-
Euskal Enplegu Zerbitzu Publikoa zuzenbide pribatuko ente publiko bihurtzea, enpleguaren 
arloan eskumena duen Eusko Jaurlaritzako sailari atxikita, eta haren nortasun juridikoari 
eustea, Euskal Sektore Publikoaren maiatzaren 12ko 3/2022 Legearen 44. artikuluaren 
arabera. 

Bosgarren xedapen gehigarriak ezartzen du erakunde publikoan zerbitzuak ematen dituzten 
Euskal Autonomia Erkidegoko Administrazioko kidegoetako funtzionarioak lan-kontratudun 
langile gisa integratuko direla. 

Integrazio hori borondatezkoa da, eta, beraz, estatutu sozialetan aurreikusitakoaren arabera, 
Lanbide-Euskal Enplegu Zerbitzu Publikoaren Administrazio Kontseiluak, dagozkion 
oinarrietan ezarritako prozeduraren arabera, eragindako langileak integratzeko prozesua 
antolatuko du, eta horrek ez du inola ere ekarriko haien lan- eta ordainsari-baldintzak kaltetzea. 

Horrela, Lanbide-Euskal Enplegu Zerbitzu Publikoaren Administrazio Kontseiluak, 2026ko 
ekainaren 24an egindako bileran, karrerako funtzionarioak Lanbideko lan-kontratudunen 
plantillan integratzeko borondatezko prozedura ezartzen duten oinarriak onartu zituen, baita 
langileak LPZ berriko lanpostuetan berrantolatzeko neurri gehigarriak ezartzen dituzten 
oinarriak ere. 

Oinarrien bederatzigarren oinarriak ezartzen duenez, integrazio-prozesua deialdi bakar baten 
bidez hasiko da, Lanbide-Euskal Enplegu Zerbitzu Publikoaren Zuzendaritza Nagusiaren 
ebazpenaren bidez. Organo horri dagokio erabaki hori hartzea, eskumen-esleipenaren bidez, 
apirilaren 29ko 93/2025 Dekretuaren bidez onartutako estatutuen 14.1 h) eta 28.1 b) 
artikuluetan ezarritakoaren arabera, eta Administrazio Kontseiluak aipatutako egunean 
egindako bilkuran emandako baimenaren arabera. 

Hori guztia dela eta, honako hau 

 

EBAZTEN DUT 

 
Lehenengoa. – Karrerako funtzionarioak Lanbide-Euskal Enplegu Zerbitzu Publikoko lan-
kontratudunen plantillan integratzeko borondatezko prozeduraren deialdia egitea, LPZ berriko 
lanpostuetan plantilla berrantolatzeko neurri gehigarriak ezartzea eta prozeduraren oinarri 
espezifikoak arautzea (ebazpen honen eranskinean daude jasota). 

 
Bigarrena. – Lanbideren webgunean https://www.lanbide.euskadi.eus eta Lanbideren 
intranetean ebazpen hau argitaratzea, Administrazio Publikoen Administrazio Prozedura 
Erkidearen urriaren 1eko 39/2015 Legean ezarritakoarekin bat etorriz. 

Hirugarrena. – Ebazpen honek argitaratu eta hurrengo egunetik aurrera izango ditu ondorioak. 
Ebazpen honek amaiera ematen dio administrazio-bideari, eta, beronen aurka, berraztertzeko 
errekurtsoa aurkez diezaiokete interesdunek organo honi, hilabeteko epean, ebazpena Euskal 
Herriko Agintaritzaren Aldizkarian argitaratu eta hurrengo egunetik aurrera; bestela, 
administrazioarekiko auzi-errekurtsoa aurkez dezakete zuzenean, Vitoria-Gasteizko 
Administrazioarekiko Auzien Epaitegian, bi hilabeteko epean, ebazpena aldizkari horretan 
argitaratu eta hurrengo egunetik aurrera. 

 
 

Vitoria-Gasteiz, sinadura elektronikoaren eguna. 

 

 

Lanbide-Euskal Enplegu Zerbitzu Publikoko zuzendari nagusia 

 

FRANCISCO PEDRAZA MORENO 

 



 

ERANSKINA 

OINARRI ESPEZIFIKOAK: KARRERAKO FUNTZIONARIOAK LANBIDE-EUSKAL 

ENPLEGU ZERBITZU PUBLIKOKO LAN-KONTRATUDUNEN PLANTILLAN 

INTEGRATZEKO BORONDATEZKO PROZEDURA EZARTZEN DUTENAK ETA LPZ 

BERRIKO LANPOSTUETAN PLANTILLA BERRANTOLATZEKO NEURRI GEHIGARRIAK 

EZARTZEN DITUZTENAK 

I. KAPITULUA 

XEDAPEN OROKORRAK. 

1. artikulua. Xedea. 

Deialdi honen xedea da Lanbide-Euskal Enplegu Zerbitzu Publikoko langile lan-

kontratudunen plantillan integratzeko borondatezko prozedura arautzea, Lanbideko langile 

lan-kontratudunen plantillan integratzeko borondatezko prozedura ezartzen duten eta LPZ 

berriko lanpostuetan plantilla berrantolatzeko neurri gehigarriak ezartzen dituzten oinarrietan 

aurreikusitakoaren arabera. Administrazio Kontseiluak 2026ko ekainaren 24an egindako 

bileran onartu zituen neurri horiek, honako prozesu hauen bidez: 

a) Borondatez eta zuzenean integratzea, lanbide-talde berean. 

b) Borondatez integratzea, lanbide-talde berean eginkizunak esleituta. 

c) Borondatez integratzea, lanbide-taldeko barne-sustapenaren bidez. 

2. artikulua. Aplikazio-eremua. 

1. Langileek LPZ berriko lanpostuetan integratu eta berrantolatzeko aukera izango dute, 

betiere aipatutako oinarrien 1. artikuluan ezarritako baldintza orokorrak betetzen badituzte: 

– Euskal Autonomia Erkidegoko Administrazio Orokorreko karrerako funtzionarioak, 
lanpostuaren titular gisa edo lanpostua gordetzeko eskubidearekin, Gobernantza, 
Administrazio Digital eta Autogobernuko sailburuaren 2025eko maiatzaren 21eko 
Aginduan zerrendatuta daudenak (agindu horren bidez, Lanbide-Euskal Enplegu Zerbitzu 
Publikoari atxikiko zaizkion funtzionarioen zerrenda zehazten da), bai eta Lanbide-Euskal 
Enplegu Zerbitzu Publikoa subrogatuko den lan-kontratudun langileak ere. 
 
– Karrerako funtzionarioak, baldin eta, ondorengo hautaketa- edo hornidura-prozesuen 
bidez, Lanbiden lanpostu baten titulartasuna lortu badute edo lanpostu-erreserba badute. 

 

2. Lehen aipatutako oinarrietan araututako baldintzak betetzen dituzten Lanbideko langile 

lan-kontratudun finkoei ere aplikatuko zaizkie LPZ berriko lanpostuetan plantilla 

berrantolatzeko neurriak. 

 

 



 

3. artikulua. Presako izapidetzea. 

Administrazio Publikoen Administrazio Prozedura Erkidearen urriaren 1eko 39/2015 

Legearen 33. artikuluan xedatutakoaren arabera, prozedura honen presako izapidetzea 

deklaratzen da, eta erdira murrizten dira ezarritako epeak, eskabideak eta errekurtsoak 

aurkezteari buruzkoak izan ezik. 

Adierazpen horren oinarria da arinago ezarri behar direla Lanpostu-Zerrenda berria eta 

hari lotutako plantilla berrantolatzeko prozesuak. 

4. artikulua. Argitalpenak eta komunikazioak. 

Deialdia, Lanbideren webgunean https://www.lanbide.euskadi.eus eta Lanbideren 

intranetean argitaratuko da. 

Prozesuan zehar, deialdiaren garapenaren alderdiekin lotutako informazio guztia 

aipatutako helbide elektronikoetan argitaratuko da, jakinarazpen-ondorioetarako. Argitalpen 

bakoitzeko ohar bat bidaliko zaie telefono mugikorraren zenbakia edo helbide elektronikoa 

eman duten parte-hartzaileei, SMS bidez edo posta elektronikoz. Administrazio Publikoen 

Administrazio Prozedura Erkidearen urriaren 1eko 39/2015 Legearen 41.6 artikuluan 

xedatutakoaren arabera, nahiz eta abisu hori ez egin jakinarazpena balioduna izango da. 

Inskribatzeko prozesuan gorabeheraren bat gertatuz gero, honako postontzira jo 

ahalko da: rpt-kontsulta@lanbide.eus. 

5. artikulua. Eskabideak aurkezteko epea. 

Eskabideak aurkezteko epea hamar egun baliodunekoa izango da, deialdi hau 

argitaratu eta hurrengo egunetik aurrera. 

Eskaera aurkezteko epea 2026ko uztailaren 2tik 2026ko uztailaren 15eko 23,59 ordura 

arte izango da. 

Tokiko bulegoetan lanbide-talde berean eginkizunak esleituta dituzten borondatezko 

integrazio-prozesuetarako eta tokiko bulegoetan talde profesionalaren barne-sustapenaren 

bidez borondatez integratzeko prozesuetarako, lehentasun-ordenaren arabera zerrendatu 

beharko da destinoko lanpostua, eskatzailearen jatorrizko lanpostuaren arabera. 

Eskabideak aurkezteko epea amaitu ondoren, egindako eskabideetan ez da 

aldaketarik onartuko. 

6. artikulua. Eskabideak aurkezteko modua. 

1.- Dagokion lanpostuan integratzeko eskabidea bitarteko elektronikoen bidez aurkeztu 

beharko da, Euskal Autonomia Erkidegoko Administrazio Publikoaren egoitza elektronikoaren 

bidez: https://www:euskadi.eus/sede  

Eskaera aurkezteko, aldez aurretik jakinarazpen bat bidaliko zaie deialdi honen 2. 

artikuluan aurreikusitako integraziorako aukera-eskubidea duten pertsonei, SMS bidez eta 



 

posta elektronikoz. Komunikazio horrek eskabideak aurkezteko sistemarako zuzeneko 

sarbidea izango du, eta, horren bidez, parte hartzeko eskabidea formalizatu ahal izango dute. 

2.- Eskabidea formalizatzeko, baliozkotzat joko dira administrazio elektronikoaren 

arloan indarrean dagoen araudiak ezarritako sinadura-sistemak. 

7. artikulua. Onartutakoen eta baztertutakoen zerrendak. 

1.- Parte-hartzaileen azterketa egin ondoren, Lanbideko Administrazioko eta Zerbitzu 

Orokorretako zuzendariak, ebazpen baten bidez, onartuen eta baztertuen behin-behineko 

zerrenda argitaratuko du, eta, baztertuen kasuan, baztertzeko arrazoia adieraziko du. 

2.- Ebazpen horrek bost egun balioduneko epea ematen du, argitaratu eta hurrengo 

egunetik aurrera, alegazioak egiteko edo parte hartzeko baldintzen egiaztapenean dauden 

akatsak zuzentzeko. 

Inola ere ez da onartuko merezimendu berriak edo lanpostuen betekizun espezifikoak 

alegatzea. Eskatutako lanpostuetan ere ez da aldaketarik onartuko, ez gehitzerik, ez 

ezabatzerik, ezta ordena aldatzerik ere. 

3.- Prozesuetan parte hartzen duten pertsonek edozein unetan atzera egin ahal izango 

dute beren parte-hartzean, eta, nolanahi ere, behin betiko ebazpena eman aurretik. 

4.- Alegazioak eta zuzenketak aurkezteko epea amaituta eta horiek ebatzita, Lanbideko 

Administrazio eta Zerbitzu Orokorretako zuzendariak onartutakoen eta baztertutakoen 

zerrenda helaraziko du. 

II. KAPITULUA 

ZUZENEKO BORONDATEZKO INTEGRAZIOA ZERBITZU ZENTRALETAKO LANGILEEI, 

LURRALDE-BULEGOETAKO LANGILEEI ETA TOKIKO BULEGOETAKO ARDURADUNEI 

ETA BESTE LANPOSTU BATZUEI ZUZENDUTAKO LANBIDE-TALDE BEREAN. 

8. artikulua. Aplikazio-eremu subjektiboa 

1.- Prozesu hau Lanbide-Euskal Enplegu Zerbitzuko karrerako funtzionarioei 

aplikatuko zaie, baldin eta Lanbideko langile lan-kontratudunak borondatez integratzeko 

prozedura eta LPZ berriko lanpostuetan plantilla berrantolatzeko neurri gehigarriak ezartzen 

dituzten oinarri arautzaileen hamargarren oinarriaren A) apartatuan zerrendatutako lanpostuen 

zuzkidura baten gainean erreserba-eskubidea badute edo horietako baten titular badira. Neurri 

horiek Administrazio Kontseiluak onartu zituen 2026ko ekainaren 24ko bilkuran, eta honako 

hauek biltzen ditu: 

- Zerbitzu Zentraletako langileak 

- Lurralde-Bulegoetako langileak 

- Tokiko Bulegoetako arduradunak 

- Zerbitzu Zentraletako, Lurralde-Bulegoetako eta Tokiko Bulegoetako koordinatzaileak 



 

- Tokiko Bulegoetako 20. mailako administrari orokorrak 

Langile horiek, atxikipen-zentroa eta jatorrizko lanpostuan betetzen dituzten eginkizun 

espezifikoak kontuan hartuta, destinoko lanpostuei dagokien lanbide-taldean eta lanbide-

kategorian integratuko dira, langile lan-kontratudun finko gisa, karrerako funtzionario gisa 

sailkatuta dauden titulazio-taldearen edo -azpitaldearen arabera. 

2.- Era berean, aipatutako oinarrietan plantilla berrantolatzeko aurreikusitako neurriak 

aplikatuko zaizkie, halaber, hamargarren oinarri horretan identifikatutako jatorrizko 

lanpostuetako zuzkidura bati atxikita dauden Lanbide-Euskal Enplegu Zerbitzuko lan-

kontratudun langile finkoei. 

9. artikulua. Instrukzioa eta ebazpena. 

1.- Lanbideko Administrazio eta Zerbitzu Orokorretako Zuzendaritzak, aurkeztutako 

eskabideak egiaztatu ondoren eta eskabide horiek integrazio-prozesuaren aplikazio-

eremuaren barruan daudela egiaztatu ondoren, behin betiko ebazpen-proposamena egingo 

du. Proposamen horretan, dagokion destinoko lanpostuan integratzen diren karrerako 

funtzionarioen zerrenda jasoko da. 

2.- Behin betiko proposamena bidali eta gehienez ere 5 egun balioduneko epean, 

Lanbideko Zuzendaritza Nagusiak behin betiko ebazpena emango du. Ebazpen hori oinarri 

hauen 4. artikuluan aurreikusitako lekuetan argitaratuko da, artikulu honen aurreko apartatuan 

aurreikusitako edukiarekin, eta honako hauek jasoko ditu: 

a) Eskatzailea integratuko den lanbide-taldeari buruzko aipamena. 

b) Esleitutako destinoko lanpostua eta lanpostu hori kokatuta dagoen destinoko 

atxikipen-zentroa, Lanpostuen Zerrenda eta horri lotutako prozesuak behin betiko onartzearen 

ondorioz, eta 

c) Plantillaren integrazio eta berrantolatzearen eraginkortasun-data. 

10. artikulua. Errekurtsoak. 

Behin betiko ebazpenak amaiera ematen dio administrazio-bideari, eta, haren aurka, 

interesdunek aukerako berraztertzeko errekurtsoa aurkeztu ahal izango diote Zuzendaritza 

Nagusiari, urriaren 1eko 39/2015 Legearen 123.1 artikuluaren arabera, edo, bestela, 

zuzenean aurkaratu ahal izango dute administrazioarekiko auzien jurisdikzioan. 

 

III. KAPITULUA 

 

TOKIKO BULEGOETAKO FUNTZIONARIOEI ZUZENDUTAKO PROZEDURA 
FUNTZIOAK ESLEITUTA LANBIDE-TALDE BEREAN BORONDATEZ INTEGRATZEKO. 

 

LAN-KONTRATUDUN LANGILEEK DESTINOKO LANPOSTUA ESKATZEA TOKIKO 
BULEGOETAN. 

 



 

11. artikulua. Aplikazio-eremu subjektiboa 

 

1.- Prozesu hau Lanbide-Euskal Enplegu Zerbitzuko karrerako funtzionarioei 
aplikatuko zaie, baldin eta Lanbideko langile lan-kontratudunak beren borondatez integratzeko 
prozedura eta lanpostuen zerrenda berriko lanpostuetan plantilla berrantolatzeko neurri 
gehigarriak ezartzen dituzten oinarri arautzaileen hamargarren oinarriaren B) apartatuan 
zerrendatutako lanpostuen zuzkidura baten gainean erreserba-eskubidea badute edo 
horietako baten titular badira. Neurri horiek Administrazio Kontseiluak onartu zituen 2026ko 
ekainaren 24ko bilkuran, eta tokiko bulegoetako langileak hartzen ditu. 

 

Langile horiek destinoko lanpostu horiei dagokien lanbide-talde eta -kategorian 
integratzea eskatu ahal izango dute, lan-kontratu finkoko langile gisa, karrerako funtzionario 
gisa sailkatuta dauden titulazio-talde edo -azpitaldearen arabera. 

 

2.- Era berean, fase honetan parte hartu ahal izango dute Lanbideko lan-kontratuko 
langile finkoek, baldin eta aipatutako hamargarren oinarrian identifikatutako jatorrizko 
lanpostuen dotazio bati atxikita badaude. 

 

3.- Eskatutako destinoko lanpostuek langile eskatzailearen jatorrizko lanpostua atxikita 
dagoen tokiko bulego berean kokatuta egon beharko dute, eta I. eranskinean zerrendatzen 
dira. 

 

12. artikulua. Eskatutako dokumentazioa. 

 

1.- Eskatzaileek, eskabidea elektronikoki betetzeaz gain, esperientzia egiaztatzen 
duen dokumentazioa aurkeztu beharko dute, baldin eta esperientzia hori Lanbiderentzat 
eskuragarri ez badago, elkarreragingarritasun-zerbitzuen bidez. Halaber, egiaztatuta ez 
badago, euskararen ezagutza-ziurtagiri ofiziala. 

 

2.- Antolamendu-irizpide gisa, azken hamar urteetan lortutako esperientzia baloratuko 
da, Lanbideren lan-plantillan sartzeko borondatezko prozedura arautzen duten oinarrien 
hamaikagarren oinarrian ezarritako baremoaren arabera. Oinarri horiek Administrazio 
Kontseiluak onartu zituen 2026ko ekainaren 24an egindako bileran. 

 

3.- Lanbideko langileen erregistroan agertzen diren merezimendu guztiak alegatutzat 
hartuko dira, eta berariaz alegatu beharko dira Langileen Erregistroan jasota ez dauden 
merezimenduak. Horretarako, justifikazio-agirien kopia bat erantsi beharko dute 
eskabidearekin batera, lehenengo atalean adierazitakoarekin bat etorriz. 

4.- Deialdi hau argitaratu aurretik lortutako merezimenduak, behar bezala 
egiaztatutakoak, baino ez dira baloratuko. 

 

13. artikulua. Instrukzioa eta ebazpena. 

 

1.- Lanbideko Administrazioaren eta Zerbitzu Orokorren Zuzendaritza arduratuko da 
prozedura bideratzeaz. Horretarako, eskatutako baldintzak betetzen direla egiaztatuko du, eta 



 

horretarako beharrezkotzat jotzen dituen txostenak eta dokumentazioa eskatu ahal izango 
ditu. 

 

2.- Eskatzaileek alegatutako merezimenduen balorazioa kide anitzeko epaimahai 
batek egingo du, eta txosten bat egingo du, egindako ebaluazioaren emaitza zehazteko, oinarri 
orokorretan ezarritako balorazio-irizpide, -modu eta -lehentasunen arabera. 

 

Epaimahaiak urriaren 1eko 40/2015 Legeak kide anitzeko organoentzat ezarritako 
aurreikuspenetara egokituko du bere funtzionamendua, hargatik eragotzi gabe aplikatzekoak 
diren berezitasunak. 

 

Epaimahai hau honako pertsona hauek osatuko dute, eta guztiek izango dute hitza eta 
botoa: 

 

Lehendakaria Titularra 
 
Ordezkoa 

Yolanda Ortega Fuente 
 
Jon Hurtado Gonzalez 

Lehen bokala Titularra 
 
Ordezkoa 

Carlos García García  
 
Maite Sanchez Chico 

Bigarren bokala Titularra 
 
Ordezkoa 

Leire Muñoz Rodriguez 
 
Marta Cundin González 

Hirugarren bokala Titularra 
 
Ordezkoa 

Javier Rojas Alonso 
 
Leire Larrea Alzola 

Idazkaria Titularra 
 
Ordezkoa 

Asier Mateos Díez  
 
Eduardo Campo Guillerna 

 

Epaimahaiaren osaerak orekatua izan behar du trebakuntza, gaitasun eta prestakuntza 
egokia duten emakume eta gizonen artean. Egoki baderitzo, espezialisten aholkularitza eduki 
ahal izango du, eta espezialistek beren espezialitate teknikoetan aholkatu besterik ez dute 
egingo, epaimahaiarekin lankidetzan. 

 

Epaimahaikideek dagokien zerbitzuagatiko kalte-ordainak jasoko dituzte, 
bertaratzeagatiko kalte-ordainak barne, horri buruz indarrean dagoen araudiaren arabera. 

 

3.- Arestian adierazitakoaren arabera beharrezkoak diren instrukzio-egintzak egin 
ondoren, eta Epaimahaiaren merezimenduen balorazio-txostena eta espedientea ikusita, 
Lanbideko Administrazio eta Zerbitzu Orokorretako Zuzendaritzak behin-behineko ebazpen-
proposamena egingo du, behar bezala arrazoituta. Proposamen horretan jasoko dira dagokion 
destinoko lanpostuan integratzen diren karrerako funtzionarioen zerrenda, eta destinoko 
lanpostu berria esleitzen zaien lan-kontratudun langileen zerrenda eta aipatutako oinarrietan 
ezarritako merezimenduen baremoaren arabera lortutako puntuazioa. 

 



 

4.- Behin-behineko ebazpen-proposamena argitaratu ondoren, 5 egun balioduneko 
epea emango da interesdunek alegazioak egin eta egoki iritzitako dokumentuak eta 
justifikazioak aurkez ditzaten. 

 

5.- Epe barruan aurkeztutako alegazioak aztertu ondoren, Administrazioko eta Zerbitzu 
Orokorretako Zuzendaritzak behin betiko ebazpen-proposamena egingo du, eta Zuzendaritza 
Nagusiari helaraziko dio, onar dezan. 

 

6.- Behin betiko proposamena bidali eta gehienez ere 5 egun balioduneko epean, 
Lanbideko Zuzendaritza Nagusiak behin betiko ebazpena emango du. Ebazpen hori oinarri 
hauen 4. artikuluan aurreikusitako lekuetan argitaratuko da, artikulu honen hirugarren 
apartatuan aurreikusitako edukiarekin, eta honako hauek jasoko ditu: 

 

a) Eskatzailea integratuko den lanbide-taldeari buruzko aipamena. 

 

b) Esleitutako destinoko lanpostua eta lanpostu hori kokatuta dagoen destinoko 
atxikipen-zentroa, Lanpostuen Zerrenda eta horri lotutako prozesuak behin betiko onartzearen 
ondorioz, eta 

 

c) Plantillaren integrazio eta berrantolatzearen eraginkortasun-data. 

 

14. artikulua. Errekurtsoak. 

 

Behin betiko ebazpenak amaiera ematen dio administrazio-bideari, eta, haren aurka, 
interesdunek aukerako berraztertzeko errekurtsoa aurkeztu ahal izango diote Zuzendaritza 
Nagusiari, urriaren 1eko 39/2015 Legearen 123.1 artikuluaren arabera, edo, bestela, 
zuzenean aurkaratu ahal izango dute administrazioarekiko auzien jurisdikzioan. 

 

IV. KAPITULUA 

BARNE-SUSTAPENAREN BIDEZ BORONDATEZ INTEGRATZEKO PROZEDURA 
ZERBITZU ZENTRALETAKO, LURRALDE-BULEGOETAKO ETA TOKI-BULEGOETAKO 

ADMINISTRARI LAGUNTZAILE KARRERAKO FUNTZIONARIOENTZAT. 

 

15. artikulua. Aplikazio-eremu subjektiboa 

 

1.- Prozesu hau Lanbide-Euskal Enplegu Zerbitzuko karrerako funtzionarioei 
aplikatuko zaie, baldin eta Zerbitzu Zentraletan, Lurralde-Bulegoetan edo Tokiko Bulegoetan 
dagoen eta administrari laguntzaile jatorriko lanpostu baten dotazio baten titular badira edo 
lanpostu horren erreserba-eskubidea badute, eta Lanbideko langile lan-kontratudunak 
borondatez integratzeko prozedura eta LPZ berriko lanpostuetan plantilla berrantolatzeko 
neurri gehigarriak ezartzen dituzten oinarri arautzaileen hamabigarren oinarrian jasotako 
baldintza espezifikoak betetzen badituzte. Neurri horiek Administrazio Kontseiluak onartu 
zituen 2026ko ekainaren 24ko bilkuran. Honako hauek barne hartzen ditu: 

 

- Zerbitzu Zentraletako langileak 

- Lurralde-Bulegoetako langileak  



 

- Tokiko Bulegoetako langileak 

 

Langile horiek, Zerbitzu Zentraletan eta Lurralde Bulegoetan, administrari orokorraren 
destinoko lanpostuari dagokion lanbide-taldean eta lanbide-kategorian integratuko dira. Tokiko 
bulegoetan, langile horiek jatorrizko lanpostuaren zuzkidura atxikita dagoen tokiko bulegoan 
kokatutako administrari orokorraren edo prestazioen administrariaren destinoko lanpostu 
batean integratzeko eskatu ahal izango dute, lanpostu horiek I. eranskinean zerrendatzen dira. 

 

2.- Era berean, fase honetan parte hartu ahal izango dute Lanbideko lan-kontratuko 
langile finkoek, baldin eta aipatutako hamabigarren oinarrian identifikatutako jatorrizko 
lanpostuetako dotazio bati atxikita badaude. 

 

16. artikulua. Eskatutako dokumentazioa. 

 

1.- Eskatzaileek, eskabidea elektronikoki betetzeaz gain, integratzeko eskatzen den 
lanbide-talde profesionalerako eskatzen den titulazio akademiko ofizialaren kopia digitalizatua 
aurkeztu beharko dute, Lanbidek halakorik ez badu. 

 

2.- .- Gainera, lanpostuak tokiko bulegoetan badaude, duten esperientzia egiaztatzen 
duen dokumentazioa aurkeztu beharko dute, baldin eta esperientzia hori Lanbiderentzat 
eskuragarri ez badago elkarreragingarritasun-zerbitzuen bidez. Halaber, egiaztatuta ez 
badago, euskararen ezagutza-ziurtagiri ofiziala. 

 

 Antolamendu-irizpide gisa, azken hamar urteetan lortutako esperientzia baloratuko da, 
Lanbideko lan-plantillan sartzeko borondatezko prozedura arautzen duten oinarrien 
hamabigarren oinarrian ezarritako baremoaren arabera. Oinarri horiek Administrazio 
Kontseiluak onartu zituen 2026ko ekainaren 24an egindako bileran. 
 
          3.- Lanbideko langileen erregistroan jasotako merezimendu guztiak alegatutzat joko 
dira, eta berariaz alegatu beharko dira erregistro horretan jasota ez dauden merezimenduak. 
Horretarako, justifikazio-agirien kopia bat erantsi beharko dute eskabidearekin batera, bat eta 
bi apartatuetan adierazitakoarekin bat etorriz. 

 

 4.- Deialdi hau argitaratu aurretik lortutako merezimenduak, behar bezala 
egiaztatutakoak, baino ez dira baloratuko. 

 

17. artikulua. Instrukzioa eta ebazpena. 

 

1.- Lanbideko Administrazioaren eta Zerbitzu Orokorren Zuzendaritza arduratuko da 
prozedura bideratzeaz. Horretarako, eskatutako baldintzak betetzen direla egiaztatuko du, eta 
horretarako beharrezkotzat jotzen dituen txostenak eta dokumentazioa eskatu ahal izango 
ditu. 

2.- Barne-sustapeneko prozesuan, gaikuntza-proba bat gainditu beharko da. Proba 
nahitaezkoa eta baztertzailea izango da eta II. ERANSKINEAN zerrendatutako gai-zerrendari 
buruzko galdera-sorta bati idatziz erantzutean datza. Galdera-sorta horrek erantzun 
alternatiboak izango ditu eta epaimahaiak ezarritako epean erantzun beharko da, oinarri 
hauen 13. artikuluan izendatutakoa. 



 

 

Probak ezagutza-proba bat izango du (baztertzailea): 

 

Mota: test-galdetegia, lau erantzun-aukerarekin. 

Galderen kopurua: 60-80 galdera. 

Denbora: 90 minutu. 

Gainditzeko gutxieneko puntuazioa: erantzun zuzenen % 50. 

Balorazioa: Erantzun okerrak ez dira zigortuko. 

Gai-zerrenda: II. ERANSKINA. 

 

3.- Epaimahaiari dagokio fase hori osatzen duen proba baloratu eta kalifikatzea, 
objektibotasun-, inpartzialtasun- eta espezializazio-printzipioen arabera behar bezala jarduten 
dela bermatzeko beharrezkoak diren erabaki guztiak hartuz, eta espedientean eta, bereziki, 
egindako probaren emaitzen aktan, bere jarduerak eta erabakiak behar bezala jasota utziz. 

 

Azken kalifikazioa gai/ez gai terminotan egingo da, eta lortutako guztizko puntuazioa 
adieraziko da. 

 

4.- Tokiko bulegoetako administrari lanpostuetan integratzeko, eskatzaileek 
alegatutako merezimenduen balorazioa epaimahaiak berak egingo du, eta egindako 
ebaluazioaren emaitza zehaztuko duen txostena egingo du, Lanbideko lan-plantillan sartzeko 
borondatezko prozedura ezartzen duten oinarri orokorretan ezarritako balorazio-irizpide, -
modu eta -lehentasunen arabera. Oinarri horiek Administrazio Kontseiluak onartu zituen 
2026ko ekainaren 24an egindako bileran. 

 

5.- Arestian adierazitakoaren arabera beharrezkoak diren instrukzio-egintzak egin 
ondoren, eta epaimahaiak egindako probaren emaitzen akta eta merezimenduen balorazio-
txostena ikusi ondoren, Lanbideko Administrazio eta Zerbitzu Orokorretako Zuzendaritzak 
behin-behineko ebazpen-proposamen bat egingo du, behar bezala arrazoitua. Proposamen 
horretan, honako hauek jasoko dira: dagokion destinoko lanpostuan integratzen diren 
karrerako funtzionarioen zerrenda, destinoko lanpostu berria esleitzen zaien lan-kontratudun 
langileen zerrenda, egindako proban lortutako kalifikazioak eta aipatutako oinarrietan 
ezarritako merezimenduen baremoaren arabera lortutako puntuazioa. 

 

6.- Behin-behineko ebazpen-proposamena argitaratu ondoren, 5 egun balioduneko 
epea emango da interesdunek alegazioak egin eta egoki iritzitako dokumentuak eta 
justifikazioak aurkez ditzaten. 

 

7.- Epe barruan aurkeztutako alegazioak aztertu ondoren, Administrazioko eta Zerbitzu 
Orokorretako Zuzendaritzak behin betiko ebazpen-proposamena egingo du, eta Zuzendaritza 
Nagusiari helaraziko dio, onar dezan. 

 

8.- Behin betiko proposamena bidali eta gehienez ere 5 egun balioduneko epean, 
Lanbideko Zuzendaritza Nagusiak behin betiko ebazpena emango du. Ebazpen hori oinarri 
hauen 4. artikuluan aurreikusitako lekuetan argitaratuko da, artikulu honen bosgarren 
apartatuan aurreikusitako edukiarekin, eta honako hauek jasoko ditu: 



 

 

a) Eskatzailea integratuko den lanbide-taldeari buruzko aipamena. 

 

b) Esleitutako destinoko lanpostua eta lanpostu hori kokatuta dagoen destinoko 
atxikipen-zentroa, Lanpostuen Zerrenda eta horri lotutako prozesuak behin betiko onartzearen 
ondorioz, eta 

 

c) Plantilla integratu eta berrantolatzeko eraginkortasun-data. 

 

18. artikulua. Errekurtsoak. 

 

Behin betiko ebazpenak amaiera ematen dio administrazio-bideari, eta, haren aurka, 
interesdunek aukerako berraztertzeko errekurtsoa aurkeztu ahal izango diote Zuzendaritza 
Nagusiari, urriaren 1eko 39/2015 Legearen 123.1 artikuluaren arabera, edo, bestela, 
zuzenean aurkaratu ahal izango dute administrazioarekiko auzien jurisdikzioan. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

I. ERANSKINA 

ZUZKIDUREN BANAKETA TOKIKO BULEGOETAN 

 

  
PRESTAZIOAK 

ENPLEGU-POLITIKA 
AKTIBOAK 

GUZTIRA 

Tokiko Bulegoa Administrariak Teknikariak Administrariak Teknikariak   

Lanbide Amurrio 1 1 2 3 7 

Lanbide Laudio/Llodio 1 1 2 4 8 

Lanbide Oion 1 1 1 1 4 

Lanbide Agurain 1 1 1 1 4 

Lanbide Vitoria-Gasteiz Salburua 5 2 5 9 21 

Lanbide Vitoria-Gasteiz 
Zabalgana 5 2 4 10 

21 

Lanbide Vitoria-Gasteiz 
Zaramaga 5 3 2 10 

20 

Lanbide Vitoria-Gasteiz 
Zumakera 5 2 3 9 

19 

ARABAKO TB GUZTIRA 24 13 20 47 104 

Lanbide Barakaldo Beurko 5 2 4 12 23 

Lanbide Barakaldo Gurutzeta 3 1 3 7 14 

Lanbide Basauri Urbi 3 1 3 6 13 

Lanbide Basauri-Uribarri 3 1 3 5 12 

Lanbide Bilbo Mazarredo 6 3 3 14 26 

Lanbide Bilbo Miribilla 7 3 3 10 23 

Lanbide Bilbo Rekalde 7 3 3 14 27 

Lanbide Bilbo San Inazio 4 2 4 10 20 

Lanbide Bilbo Santutxu 4 2 3 7 16 



 

Lanbide Bilbo Txurdinaga 5 5 2 11 23 

Lanbide Durango 5 2 5 11 23 

Lanbide Erandio 2 1 2 4 9 

Lanbide Gernika-Lumo 3 1 2 6 12 

Lanbide Getxo 7 3 4 14 28 

Lanbide Mungia 2 1 3 4 10 

Lanbide Ondarroa 1 1 2 3 7 

Lanbide Portugalete 4 2 2 8 16 

Lanbide Santurtzi 5 2 3 6 16 

Lanbide Sestao 4 2 3 6 15 

Lanbide Zalla 3 1 3 4 11 

BIZKAIKO TB GUZTIRA 83 39 60 162 344 

Lanbide Arrasate-Mondragon 3 1 3 6 13 

Lanbide Azpeitia 2 1 2 4 9 

Lanbide Beasain 2 1 2 4 9 

Lanbide Donostia Antiguo 3 1 4 10 18 

Lanbide Donostia Gros 5 2 5 11 23 

Lanbide Donostia Intxaurrondo 5 2 3 11 21 

Lanbide Eibar 2 2 2 4 10 

Lanbide Elgoibar 2 1 1 4 8 

Lanbide Errenteria 3 2 4 9 18 

Lanbide Irun 6 3 7 9 25 

Lanbide Lasarte-Oria 4 2 7 9 22 

Lanbide Tolosa 3 1 3 5 12 

Lanbide Zarautz 1 1 3 5 10 



 

Lanbide Zumarraga 1 1 2 4 8 

GIPUZKOAKO TB GUZTIRA 42 21 48 95 206 

Guztira 149 73 128 304 654 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

 
II. ERANSKINA 

GAITEGIA 

 

1. GAIA 

1978ko Espainako Konstituzioa 

Atariko Titulua 
I Titulua Oinarrizko Eskubide eta eginbeharrak 
III Titulua Gorte Nagusiak 
 

2. GAIA 

Abenduaren 18ko 3/1979 Lege Organikoa, Euskal Herriaren Autonomia Estatutuarena 

Atariko Titulua 
II Titulua Euskal Herriaren Aginteak 
 

3. GAIA 

Azaroaren 24ko 10/1982 Legea, Euskeraren erabilpena arauzkotzekoa 

Aintzin-idazpurua 
Lehenengo Idazpurua Herritarren eta herri-agintaritzaren eskubide eta eginbeharrak 
hizkuntzaren alorrean 
 

4. GAIA 

Urriaren 30ko 5/2015 Legegintzako Errege Dekretua, Enplegatu Publikoaren Oinarrizko 
Estatutuaren testu bategina. 

I Titulua Xedea eta aplikazio-eremua 
II Titulua Administrazio Publikoetako langileak 
V Titulua Lanbide-jardueraren antolamendua 
VI Titulua Administrazio-egoerak 
 

5. GAIA 

11/2022 Legea, abenduaren 1ekoa, Euskal Enplegu Publikoarena. 

V Titulua Enplegatu publikoaren izaera Eskuratzea eta Galtzea 
X Titulua Langileen administrazio-egoerak euskal administrazio publikoetan 
 

6. GAIA 

3/2018 Lege Organikoa, abenduaren 5ekoa, Datu Pertsonalak Babestekoa eta Eskubide 
Digitalak Bermatzekoa. 

I Titulua Xedapen orokorrak 
II Titulua Datuak babesteko printzipioak. 
III Titulua Pertsonen eskubideak 



 

IV Titulua Tratamendu zehatzei aplikatu beharreko xedapenak 
V Titulua Tratamenduaren arduraduna eta eragilea 

 
7. GAIA 

39/2015 Legea, urriaren 1ekoa, Administrazio Publikoen Administrazio Prozedura 
Erkidearena. 

II Titulua Administrazio publikoen jarduer 
III Titulua Administrazio-egintzak 
IV Titulua Administrazio-prozedura erkideari buruzko xedapenak 
 

8. GAIA 

15/2023 Legea, abenduaren 21ekoa, Enpleguarena. 

 

9. GAIA 

93/2025 DEKRETUA, apirilaren 29koa, Lanbide-Euskal Enplegu Zerbitzuaren estatutuak 
onartzen dituena 

 

10. GAIA 

Lanide Hobetzen Trantsizio eta Hobekuntza Plana. 

 
11.  GAIA 

Ebazpena, 2026ko apirilaren 22koa, Lanbide-Euskal Enplegu Zerbitzu Publikoaren zuzendari 
nagusiarena. Honen bidez, gazte langabeak euskal enpresetan kontratatzeko 2026rako 
dirulaguntzen deialdiaren oinarriak argitaratzen dira. Lehen Aukera izeneko programa, EHAAn 
2026ko apirileko 26an argitaratuta, 79 zenbakia. 

Ebazpena, 2026ko apirilaren 22koa, Lanbide-Euskal Enplegu Zerbitzu Publikoaren zuzendari 
nagusiarena, zeinaren bidez argitaratzen baitira langabezian dauden 50 urtetik gorako 
pertsonak Euskal Autonomia Erkidegoko lantokietan kontratatzeko dirulaguntzen 2026ko 
ekitaldirako deialdiaren oinarriak. EHAAn 2026ko apirileko 26an argitaratuta, 79 zenbakia. 

 

 

 

 

 

 

 

 


